
Né bazé té dispozitave té nenit 12, paragrafi 12.2, pika c, té nenit 17, pika p dhe nenit 40,
paragrafi 40.2, pika a té Ligjit nr. 03/L - 040, pér vetéqgeverisje lokale, té nenit 13 té Ligjit
nr. 03/L - 233, pér mbrojtjen e natyrés dhe té nenit 34, paragrafi 34.1, pika c té Statutit t&
Komunés sé Prishtinés, 01. nr. 110 - 391, té dt. 25.2.2010, Kuvendi i Komunés sé
Prishtinés, né mbledhjen e mbajtur mé 29.09.2014, miratoi kété

RREGULLORE
PER
RENDIN E BRENDSHEM NE PARKUN E GERMISE

I. DISPOZITAT E PERGJITHSHME

Neni 1.

Né bazé té késaj rregulloreje pércaktohen kriteret pér mbrojtjen, pérparimin,
promovimin dhe shfrytézimin e Parkut té Gérmisé (né tekstin e métejmé: Parku i
Gérmis€), caktohen masat dhe gjobat kundérvajtése pér mos respektim té dispozitave
té késaj rregulloreje.

Neni 2.

Punonjésit e Drejtorisé sé Shérbimeve Publike dhe punonjésit e tjeré t& NPL
“Hortikultura” SH.A. nga Prishtina, qé merren me udhé&hegjen e Parkut t&é Gérmisé (né
tekstin e métejm: Drejtoria dhe Ndérmarrja), pronarét dhe shfrytézuesit e ligjshém té
paluajtshmérive né Parkun e Gérmisé, personat fiziké dhe juridiké, té cilét brenda
Parkut té Gérmisé kryejné veprimtari té biznesit, si dhe vizitorét e Parkut té Gérmisé,
jané té obliguar qé té iu pérmbahen dispozitave té késaj rregulloreje dhe akteve té cilat
nxirren né pajtim me dispozitat e ligjit qé rregullon ¢éshtjen e mbrojtjes sé natyrés.

Neni 3.

Pronarét dhe shfrytézuesit e paluajtshmérive dhe ushtruesit e veprimtarive té biznesit
né Parkun e Gérmisé, jané té obliguar qé té lejojné zyrtarét e Drejtorisé, Ndérmarrjes
dhe organeve té tjera té administratés sé Komunés té kryejné aktivitetet e shérbimit
publik, me qgéllim té mbrojtjes sé natyrés, mundésimit té vizitave me géllim té
hulumtimeve shkencore dhe profesionale, si dhe mbikéqyrjen e zbatimit té kushteve té
pércaktuara pér mbrojtjen e natyrés.



II. RENDI I BRENDSHEM NE PARKUN E GERMISE
1. MBROJTJA

Neni 4.

1. Né territorin e Parkut té Gérmisé ndalohen té gjitha veprimtarité, té cilat mund té
shkaktojné ndryshime ose démtime té pjesés sé mbrojtur té natyrés, veprime té cilat do
té ndryshonin pamjen natyrore dhe démtojné vlerat e peizazhit té Parkut t& Gérmisé.

2. Pérjashtim mund té keté kur me lejen e Drejtorisé, e cila jepet né bazé té kushteve té
mbrojtjes, lejohet ndértimi ose rindértimi i objekteve, té cilat shérbejné pér mbrojtje,
mirémbajtje dhe promovimin e Parkut té Gérmisé, e qé nuk e ndryshojné pamjen
natyrore dhe nuk i démtojné vlerat e peizazhit, sipas Planit hapésinor pér Parkun e
Gérmisé.

3. Dispozitat nga paragrafét 1 dhe 2 té kétij neni, zbatohen edhe pér ndértimin dhe
vendosjen e objekteve té pérkohshme.

Neni 5.

1. Né territorin e Parkut t& Gérmisé ndalohen té gjitha aktivitetet hidromelioruse, té cilat
ndryshojné sistemin natyror té ujérave, ose ndryshojné rrjedhat ujore né Parkun e
Gérmisé.

2. Pérjashtim mund té keté nése né bazé té studimit shkencor dhe sipas kushteve pér
mbrojtjen e natyrés, té cilat i pércakton Drejtoria, veprimet hidromelioruse lejohen nése
shérbejné pér ruajtjen e sistemit natyror té ujérave né Parkun e Gérmisé.

Neni 6.

1. Ndalohet nxjerrja e zhavorrit, 1éndéve minerale, si dhe ¢do eksploatim tjetér i
resurseve natyrore ose ndryshimi i peisazhit.

2. Perjashtim pér ndalesén e cekur né paragrafin 1 té kétij neni, mund té keté né rast se,
me leje té vecanté té Drejtorisé, lejohet nxjerrja e zhavorrit, Iéndéve minerale, si dhe ¢do
eksploatim tjetér i resurseve natyrore ose ndryshimi i peisaishit.

Neni 7.
1.Ndalohet ¢do ndotje e ajrit, tokés dhe ujit, e cila béhet pérmes:

1.1. hedhjes sé mbeturinave industriale, amvisérisé dhe té tjera;

1.2. hedhjes sé materialit inert - ndértimor nga konstruktimi dhe demolimi;

1.3. derdhjes sé léngjeve dhe pérdorimit té mjeteve kimike, me té cilat mund té
rrezikohet bota bimore dhe shtazore.

2. Vizitorét e Parkut t& Gérmisé jané té obliguar qé té gjitha mbeturinat t'i hedhin né
vendet e parapara dhe té shénuara pér até qéllim.

3. Drejtoria éshté e obliguar gqé té sigurojé dhe shénojé vendet pér hedhjen e
mbeturinave, sipas akteve nénligjore dhe késaj rregulloreje.



1.1. Mbrojtja e botés bimore

Neni 8.

1. Ndalohet futja dhe mbéltimi i llojeve bimore té huaja (alohtone), hibrideve dhe
klonimeve né Parkun e Gérmisé.

2. Pérjashtim nga ndalesa e cekur né paragrafin 1 té kétij neni, mund té keté né rast se,
me leje té vecanté té Drejtorisé, lejohet futja dhe mbéltimi i llojeve bimore té huaja
(alohtone), hibrideve dhe klonimeve né Parkun e Gérmisé.

Neni 9.

1. Né territorin e Parkut Gérmia lejohet kositja e barit né vendet e caktuara.

2. Ndérmarrja organizon kositjen e barit né rrugé, me qgéllim té mbrojtjes kundér zjarrit
dhe mirémbajtjes sé livadheve sipas planit vjetor té punés.

Neni 10.
Né territorin e hapur té Parkut té Gérmisé ndalohet djegia e barit dhe barojave.

Neni 11.

1. Né territorin e Parkut t& Gérmisé ndalohet prerja e druréve dhe ripyllézimi.

2. Pérjashtim mund té keté né rast se, né bazé té programit pér mbrojtjen dhe ruajtjen e
pyjeve dhe lejes sé Drejtorisé, lejohet prerja sanitare, prerja me karakter kultivues, punét
kultivuese dhe ripyllézimi, nése shérben pér ruajtjen e bashkésive pyjore né Parkun e
Gérmisé.

3. Né lejen e Drejtorisé nga paragrafi 2 i kétij neni, pércaktohen edhe kushtet e posagme
pér ushtrimin e veprimtarisé:

3.1. nuk lejohet t&é punohet né zonat me rrezikshméri té larté;

3.2. punetorét duhet té jené té trajnuar dhe kompetent pér shfrytézimin e paisjeve;

3.3. punétorét té jené té veshur me rroba té pérshtatshme dhe té sigurta;

3.4. punétorét té kené paisje pér ndihmén e paré;

3.5. ndalohet pérdorimi i makinerisé sé réndg;

3.6. ndalohet shfrytézimi i druréve né aférsi 50 m nga rrjedha e ujit;

3.7. ndalohet lévizja e automjeteve bartése jashté rrugéve pa leje té vecanté;

3.8. ndalohet prerja, thyerja ose démtimi i druréve;

3.9. ndalohet démtimi i mjedisit, shkatérrimi i florés dhe rezikimi apo shqgetésimi i
faunés.

Neni 12.
Prerjet sanitare, krasitjet dhe punét e tjera t& mirémbajtjes pyjore, kryhen né kohén e
pércaktuar me Programin e mbrojtjes, ruajtjes dhe mirémbaijtjes sé pyjeve.

1.2. Mbrojtja e botés shtazore

Neni 13.



1. Né territorin e Parkut té Gérmisé ndalohet ndjekja, shqetésimi, kapja, léndimi dhe
vrasja e botés shtazore.

2. Perjashtim mund té keté né rast se Drejtoria jep leje me géllim té studimeve
shkencore, atehéré ato mund té kapen, nése kjo i shérben ruajtjes sé llojeve té shtazéve
té Parkut té Gérmisé, me géllim té hulumtimeve shkencore, zbatimit té masave sanitare,
si dhe vendosjes sé baraspeshés natyrore.

Neni 14.
Ndalohet futja dhe léshimi i llojeve té huaja shtazore (alohtone), hibride ose té klonuara
né territorin e Parkut té Gérmisé.

Neni 15.

1. Ndalohet fluturimi i fluturakeve nén lartésine 400 m, pérveg rasteve qé kané pér
géllim hulumtimet shkencore, filmimet ose pércjelljen e botés shtazore.

2. Fluturimi nén lartésiné 400 m lejohet me lejen e Drejtorisé, pér géllime zyrtare, pér
fikjen e zjarreve, si dhe rastet e emergjencave pér shpétimin e jetés dhe pasurisé sé
njerézve.

Neni 16.
Né territorin e Parkut t& Gérmisé ndalohet kullotja dhe lévizja e bagétisé.

Neni 17.
Né Parkun e Gérmisé spérkatja me mjete kimike ose né forma té tjera, me géllim té
zhdukjes masive té insekteve, éshté e kufizuar.

Neni 18.

1. Né territorin e Parkut té Gérmisé ndalohet grumbullimi i biméve, kérpudhave dhe
pjeséve té tyre, si dhe mbledhja e biméve mjekésore.

2. Pérjashtim mund té keté atéheré kur jepet leja e Drejtorisé, me géllim té studimeve
shkencore, e cila léshohet né bazé té kushteve té vecanta té mbrojtjes sé natyrés dhe
mund té lejohet grumbullimi i biméve, kérpudhave dhe pjeséve té tyre, si dhe mbledhja
e biméve mjekésore.

2. GJUETIA

Neni 19.

1. Né territorin e Parkut t& Gérmisé ndalohet ¢do lloj gjuetie dhe aktivitetet e gjuetisé.

2. Pérreth kufirit té Parkut té Gérmisé, deri né 500 m, nuk lejohet ndértimi ose vendosja
e objekteve pér ekonomizim me shtazét e gjuetisé dhe kryerjen e aktiviteteve té gjuetisé.

Neni 20.
1. Ndalohet bartja dhe shfrytézimi i arméve té zjarrit, si dhe mjeteve té tjera té
pérshtatshme pér gjueti (harku dhe shigjeta, kurthe, rrjeta etj.).



2. Armét e shkurtra té zjarrit mund t'i bartin vetém personat e autorizuar zyrtaré né
pajtim me ligjin dhe kété rregullore.

3. HULUMTIMET

Neni 21.

1. Parku i Gérmisé, si territor me vlera té llojllojshme natyrore dhe shkencore, mund té
destinohet pér hulumtime shkencore.

2. Té gjjitha hulumtimet shkencore né territorin e Parkut t& Gérmisé, pas zbatimit té
recesionit pér propozimin e hulumtimit shkencor, duhet té kené pélgimin e Drejtorisé.
3. Hulumtimet shkencore, té cilat kané pér géllim njohjen mé té miré té ekosistemeve
ose kané karakter monitorues, kané pérparési né marrjen e pélqimit.

4. Pér hulumtim té llojeve té mbrojtura té biméve dhe shtazéve, duhet té merret leje nga
Drejtoria.

4. VIZITORET

Neni 22.

1. Parku i Gérmisé, si territor me vlera té theksuara estetike, turistike dhe rekreative, i
dedikohet qytetaréve.

2. Qytetarét mund té hyjné né Parkun e Gérmisé pérmes hyrjeve té parapara pér kété
qéllim.

Neni 23.

1.Hyrja, pérve¢ me automjete né Parkun e Gérmisé éshté pa pagesé.

2. Lartésiné e pagesés pér hyrje né Parkun e Gérmisé me automjete e pércakton Késhilli
1 Drejtoréve, me propozimin e Drejtorisé.

3. Me vendim té vecanté té Drejtorisé, nga pagesa e hyrjes me automjet né parkun e
Gérmisé, lirohen kategori té caktuara.

4. Gjaté kohés sé géndrimit né territorin e Parkut té Gérmisé, qytetari éshté i obliguar ta
ruaj biletén e hyrjes me automjet.

5. Mjetet e inkasuara nga hyrja e automjeteve ne Parkun e Gérmisé, barten ne buxhetin e
Komunés sé Prishtinés.

Neni 24.

1. Brenda kufijve té Parkut té Gérmisé, lejohet 1évizja e vizitoréve vetém né zonat dhe
shtigjet té cilat jané té shenjézuara dhe té destinuara pér vizitoré.

2. Shtigjet e kémbésoréve dhe vendet té cilat mund té vizitohen, i pércakton Drejtoria.

3. Drejtoria éshté e obliguar qé shtigjet e kémbésoréve dhe vendet té cilat mund té
vizitohen té shenjézohen né ményré té duhur.

Neni 25.
Lévizjet e vizitoréve jashté zonés dhe shtigjeve nga neni 24. paragraf 1 dhe 2 té késaj
rregulloreje, lejohet vetém né pércjelljen e punétorit té autorizuar nga Drejtoria.

Neni 26.

1. Né territorin e Parkut t& Gérmisé ndalohet lvizja e liré e genéve.

2. Qenté duhet té mbahen té lidhur me zinxhiré, maské mbrojtése dhe né hapésiré té
kufizuar.

5. TRANSPORTI I UDHETAREVE, QARKULLIMI DHE PARKIMI

Neni 27.

1. Transportin e vizitoréve né Parkun e Gérmisé e organizon Drejtoria.

2. Pérjashtim mund té keté nése Drejtoria ia beson transportin e vizitoréve nga paragrafi
1 i kétij neni, personit juridik ose fizik, sipas formés sé pércaktuar.

3. Drejtoria jep leje pér kryerjen e veprimtarisé nga paragrafi 2 i kétij neni.

Neni 28.
1. Shpejtésia e lévizjes sé mjeteve motorike né rrugét e Parkut t& Gérmisé, éshté e
kufizuar:

1.1. pér traktorét, makinat punuese dhe kultivatorét, deri né 20 km/h;
1.2. pér automjete transportuese té mallrave dhe udhétaréve, deri né 30 km/h.

2. Kufizimet nga paragrafi 1. i kétij neni, nuk vlejné pér qarkullimin e automjeteve me
sinjalizim, né raste emergjente, si:

2.1. automjetet e policisé;

2.2. automjetet emergjente;

2.3. automjetet e zjarrfikjes;

2.4. automjetet tjera pér ¢éshtje té ngjajshme.

Neni 29.

1. Parkimi i automjeteve né Parkun e Gérmisé lejohet vetém né vendet e parapara dhe té
shenjézuara.

2.Vendet né parkim i pércakton Drejtoria.

3. Drejtoria éshté e obliguar qé vendet pér parkim t'i shenjézojé né ményré té duhur.

5.1. Qéndrimi dhe bujtja e vizitoréve ( mysafiréve)

Neni 30.

1. Qéndrimi dhe bujtja e vizitoréve (mysafiréve) né territorin e Parkut té Gérmisg,
lejohet vetém né vendet e parapara dhe té shenjézuara.

2. Drejtoria bén pércaktimin e vendeve pér géndrim dhe bujtje.

Neni 31.
1. Né territorin e Parkut t& Gérmisé ndalohet kampingu, gjegjésisht llogorimi, perveg né
vendet e rregulluara pér até géllim.



2. Pérjashtim mund té keté nése ajo béhet me lejen e Drejtorisé ku lejohet kampingu,
gjegjésisht llogorimi né raste té vecanta, p.sh. shérbimi i maloréve, shérbimi i shpétimit,
hulumtimit e ngjashém.

Neni 32.
Ndalohet ndezja e zjarrit dhe pérdorimi i mjeteve té tjera té zjarit, pérveg vendeve té
cilat jané té parapara pér até destinim .

5.2. Larja

Neni 33.

1. Né territorin e Parkut té Gérmisé ndalohet larja e njerézve, kafshéve, automjeteve dhe
té ngjashme.

2. Larja e njerézve né pishinén e Germisé rregullohet me aktet e brendshme té NPL
“Sport-Marketing” SH.A., Prishtiné.

5.3. Rekreacioni

Neni 34.

1. Parku i Gérmisé si territor me vleré té theksuar rekreative, éshté i dedikuar pér
aktivitete rekreative.

2. Aktivitetet rekreative lejohen vetém né vendet e parapara dhe té shenjézuara
paraprakisht.

3. Drejtoria, me pélqimin e Késhillit t& Drejtoréve, i pércakton llojet e aktiviteteve
rekreative.

4. Drejtoria éshté e obliguar té sigurojé qé vendet e parapara pér rekracion té jené
shenjuar né ményré té duhur.

5. Organizimin e veprimtarive rekreative, Drejtoria mund t'ua besojé personave té tjeré
tiziké dhe juridike

6. LAVERTARIA DHE BLEGTORIA

Neni 35.

Né territorin e Parkut té Gérmisé ndalohet krijimi i sipérfageve té reja bujgésore,
ndértimi dhe themelimi i fermave pér mbajtjen e kafshéve shtépiake dhe té egra, si dhe
veprimtarive té tjera bujgésore dhe blegtorale.

7. USHTRIMI I VEPRIMTARIVE

Neni 36.

1. Né Parkun e Gérmisé lejohen veprimtarité, té cilat nuk e démtojné botén bimore, me
té cilat nuk shfrytézohen té mirat e natyrés, né kushtet té cilat i précakton Drejtoria e
Ekonomisé dhe e Zhvillimit.



2. Personat fiziké dhe juridiké té cilét ushtrojné veprimtarité biznesore né Parkun e
Gérmisé, jané té obliguar té veprojné né harmoni me ligjin, aktet nénligjore dhe kété
rregullore.

3. Pér ushtrimin e veprimtarive né territorin e Parkut té Gérmisé, nevojitet leja e
Drejtorisé.

4. Pér léshimin e lejes paguhet kompensim, lartésia e té cilit pércaktohet me Rregulloren
pér tarifa, ngarkesa dhe gjoba komunale.

Neni 37.

1. Pronaréve, shfrytézuesve, ushtruesve té veprimtarive biznesore pér arritjen e tyre
deri te paluajtéshméria né Parkun e Gérmisé, Drejtoria iu jep lejen pér lévizje pa
pengesé.

2. Pér levizje né pjesen tjeter té territorit té Parkut té Gérmisé, pronarét dhe bartésit e té
drejtave né paluajtéshmeéri jané té obliguar té marrin nga Drejtoria leje té vecanté.

3. Me lejen nga paragrafi 2 i kétij neni, pércaktohen vendet dhe territoret né té cilat nuk
u lejohet 1évizja e banoréve, pronaréve dhe bartésve té té drejtave né palujtéshméri né
Parkun e Gérmisé.

Neni 38.

Personat fiziké dhe juridiké, té cilét kané nevojé té pérheréshme pér qarkullim né rrugét
brenda Parkut t& Gérmisé né té cilat gqarkullimi éshté i kufizuar, pér kété qarkullim
duhet té kené lejen e Drejtorisé.

Neni 39.

1. Né territorin e Parkut té Gérmisé nuk lejohen incizime dhe fotografime pér géllime
komerciale pa lejen e Drejtorisé.

2. Pér marrjen e lejes paguhet kompensimi, lartésiné e té cilit e pércakton Drejtoria.

Neni 40.

Marrédhéniet e ndérsjella né mes personave fiziké, juridiké dhe Drejtorisg,
pércaktohen me kontratg, sipas kushteve té parapara me Ligjin né fuqi pér marrédhénie
detyrimore.

8. MBROJTJA KUNDER ZJARRIT

Neni 41.
1.Me géllim té marrjes sé masave pér parandalimin e zjarreve né territorin e Parkut té
Gérmisé, Drejtoria siguron:

1.1.Shérbimin e pérhershém pér vézhgim dhe lajmérim nga té punésuarit e Drejtorisé;
1.2. Kalueshmériné e pérhershme té rrugéve dhe shtigjeve népér pyje dhe toké pyjore;
1.3.Gatishmériné e paisjeve pér shuarjen e zjarrit dhe avancimit teknik té pérhershém té
tyre;



1.4.Ndalimin e ndezjes sé zjarrit jashté vendeve té cilat jané vecanérisht té pércaktuara
dhe té shenjuara pér até géllim.

2. Masat pér mbrojtjen kundér zjarrit né Parkun e Gérmisé i zbatojné té punésuarit e
Drejtorisé, né bazé té aktit té vecanté dhe programit operativ.

3. Masat pér mbrojtjen kundér zjarrit né territorin né Parkun e Gérmisé, jané té detyruar
t'i zbatojné té gjithé personat fiziké dhe juridiké.

9. SHENJAT BRENDA PARKUT TE GERMISE

Neni 42.

1. Shenjat né territorin e Parkut té Gérmisé vendosen sipas késaj rregulloreje dhe
elaboratit pér shenjat, té cilin e pércakton Drejtoria me akt té vecanté.

2. Tabelat informuese shkruhen né gjuhét zyrtare né pérdorim né Kosové.

3. Tabelat informuese mund té shkruhen edhe né ndonjé gjuhé té huaj, pér té cilén
vendos Drejtoria.

Neni 43.

Kufijté e Parkut té Gérmisé shénohen me tabela:

1.1 Tabela vendoset né hyrje té rrugéve né Parkun e Gérmisé, ku rrugét e pérbéjné
kufirin e asaj pjese té mbrojtur té natyrés dhe né hyrje tjera té Parkut té Gérmisé.

1.2 Né pjesét pyjore dhe té tjera, kufiri shénjohet me shenja té zakonshme pyjore né
trungjet, muret apo né ndonjé formé tjetér té pérshtatshme.

III. MBIKEQYRJA DHE MASAT ADMINISTRATIVE
1. Mbikéqyrja administrative

Neni 44.
Mbikéqyrjen administrative pér zbatimin e dispozitave té késaj rregulloreje dhe
dispozitave té nxjerra né bazé té tij, e bén Drejtoria.

2. Mbikéqyrja e drejtpérdrejté né Parkun e Gérmisé

Neni 45.

1. Mbikéqyrjen e drejtpérdrejté né Parkun e Gérmisé e kryejné mbikéqyrésit e caktuar
nga drejtoria dhe ndérmarrja té cilat menaxhojné me Parkun e Gérmisé.

2. Mbikéqyrés mund té emérohet personi i cili ka sé paku pérgatitien e mesme
profesionale, njé (1) vit pérvojé pune né profesion dhe e ka té dhéné provimin
profesional.

3. Mbikéqyrési identitetin e vet e legjitimon me kartelén identifikuese.

4. Mbikéqyrési gjaté kohés sé kryerjes sé detyrés, mban uniformén zyrtare, shenjén e
mbrojtjes sé natyrés dhe shenjén e drejtorisé e cila menaxhon zonén.



5. Ményra e léshimit té kartelés identifikuese, si dhe dukja e uniformés, pércaktohen me
akt nénligjor.

Neni 46.

1. Nése mbikéqyrési gjaté zbatimit té mbikéqyrjes né zonén e mbrojtur, has personin
duke kryer veprime pér té cilat éshté pércaktuar kundérvajtja sipas dispozitave té késaj
rregulloreje, ka té drejté dhe éshté i obliguar qé nga ai:

1.1. té kérkojé letérnjoftimin ose ndonjé dokument tjetér identifikues té personit;

1.2. té kontrollojé valixhen, mjetin transportues;

1.3. té kufizojé pérkohésisht lévizjet né territorin e caktuar;

1.4. té léshojé urdhéresé pér kundérvajtije ndaj té pandehurit pér té paguar gjobén,
dénimin né para, démin ose shpenzimet e shkaktuara nga kryerési i kundérvajtjes;

1.5. té konfiskojé pérkohésisht, té merr pjesén e botés sé gjallé ose jo té gjallé té fituar né
ményré jo ligjore qé i takon zonés sé mbrojtur, si dhe mjetet me té cilat éshté kryer
pérvetésimi i kundérligjshém;

1.6. té kérkojé rikthimin e gjendjes si ka gené mé herét, pérkatésisht té urdhérojé
marrjen e masave pér pengimin dhe ménjanimin e pasojave té shkaktuara;

1.7. té shqiptojé masén administrative;

1.8. té parashtrojé fletéparagqitje pér kundérvajtje ose pér vepér penale.

2. Sipas fletéparaqitjes nga nénparagrafi 1.4. i kétij neni, mund té shqiptohet dénimi pér
kundérvajtje né lartésiné mé té ulét pér até kundérvajtje, ose té urdhérojé masén
mbrojtése, kurse gjoba nga nénparagrafi 1.5. i kétij neni, paguhet né lartési prej tridhjeté
(30) € pér personat fiziké, kurse pér personat juridiké peséqind (500) €.

3. Mjetet e paguara nga nénparagrafi 1.5. i kétij neni, jané té hyra té buxhetit té
Komunés.

4. Mbikéqyrési né raste té caktuara, kryen edhe punét e rojtarit té natyrés.

Neni 47.
1. Mbrojtjen e drejtpérdrejté dhe punét rreth ruajtjes dhe promovimit té Parkut té
Gérmisé, e kryejné rojtaret e natyrés, e vecanérisht:

1.1. Planifikimin, organizimin dhe kryerjen e shétitjeve pér géllime mésimore né zonén
e mbrojtur;

1.2. Edukimin mjedisor té vizitoréve pér zonén e mbrojtur dhe komunitetit lokal;

1.3. Kujdesin pér siguriné e vizitoréve dhe ndérmarrjen e masave pér shpétim;

1.4. Vézhgimin dhe pércjelljen e gjendjes sé llojeve té biméve, shtazéve dhe vlerave té
tjera né zonén e mbrojtur;

1.5. Bashképunimin me udhéheqésit e projekteve hulumtuese dhe projekteve té tjera té
lejuara né zonén e mbrojtur;

1.6. Bashképunimin me pronarét dhe pérdoruesit e ligjshém té patundshmérive né
zonat e mbrojtura, me géllim té mbrojtjes sé natyrés;

1.7. Mbikéqyrjen e kryerjes sé€ veprimtarive dhe punéve té lejuara né zonén e mbrojtur;

1.8. Kujdesin pér mirémbajtjen e infrastrukturés né objektet té cilat gjenden né zonén e
mbrojtur;
1.9. Kryerjen e punéve té mbikéqyrésit, né bazé té autorizimit té vecanté.

2. Rojtarét e natyrés jané punétoré té drejtorisé e cila administron me Parkun e Gérmisé.
3. Ményra dhe kushtet pér kryerjen e punéve té rojtaréve té natyrés, caktohen me akt
nénligjor.

3. Mbikéqyrja inspektuese

Neni 48.

1. Mbikéqyrjen inspektuese pér zbatimin e késaj rregulloreje dhe dispozitave té nxjerra
né bazé té saj, e kryen inspektori i mbrojtjes sé natyrés, né kuadér té Sektorit té
inspeksionit pér mjedis té Drejtorisé sé Inspekcionit.

2. Pérmbajtja, forma dhe ményra e dhénies sé kartelés dhe shenjés zyrtare, pércaktohen
me akt nénligjor.

Neni 49.
Lidhur me zbatimin e mbikéqyrjes sé vlerave té pérgjithshme mbrojtése té natyrés dhe
né pjesét tjera té natyrés, té parapara sipas késaj rregulloreje, inspektori mbikéqyr:

1.1. gjendjen e cilésisé sé natyrés;

1.2. shfrytézimin dhe pérdorimin e vlerave té mbrojtura té natyrés dhe pjeséve té tjera té
natyreés;

1.3. zbatimin e masave dhe kushteve té mbrojtjes sé natyrés, si dhe akteve té tjera té
nxjerra né bazé té késaj rregulloreje;

1.4. zbatimin e kushteve pér kompensim;

1.5. zbatimin e planeve té¢ menaxhimit me té mirat e natyrés né pjesét qé kané té béjné
me masat dhe kushtet e mbrojtjes s€ natyrés;

1.6. zbatimin e planit pér menaxhim dhe programin e mbrojtjes, ruajtjes, shfrytézimit
dhe pérparimit té vlerés s¢ mbrojtur té natyrés;

1.7. veprimet té cilat mund té shkaktojné ndryshime dhe démtime né vlerat e mbrojtura
té natyrés ose né pjesén tjetér té natyrés;

1.8. zbatimin e drejtpérdrejté té mbrojtjes, ruajtjes, shfrytézimit dhe pérparimit té
vlerave té mbrojtura té natyrés;

1.9. zbatimin e masave pér mbrojtjen e llojeve té biméve, shtazéve, si dhe vlerave té tjera
té mbrojtura té natyrés;

1.10. eksportimin, importimin dhe kalimin transit té biméve dhe shtazéve, nése ato jané
té kufizuara ose té ndaluara me kété rregullore;

1.11. informimin e publikut pér gjendjen e natyrés;

1.12. zbatimin e kushteve dhe masave té tjera té pércaktuara me kété rregullore pér
mbrojtjen e larmisé biologjike dhe peisazhore.

IV. DISPOZITAT NDESHKIMORE

Neni 50.
1. Personi juridik do té gjobitet pér kundérvajtje me gjobé prej peséqind (500) deri né
njémijé (1.000) €, nése:

1.1. nuk zbaton masat e mbrojtjes sé natyrés té pércaktuara me kété rregullore, derisa
vlera e natyrés éshté nén mbrojtjen paraprake (neni 4, paragrafi 2 i késaj rregulloreje);
1.2. nuk lejon vizitén dhe shikimin e natyrés (neni 22 i késaj rregulloreje);

1.3. nuk lajméron zbulimin e objektit speleologjik ose pjeséve té tij né afatin e pércaktuar
(neni 21 i késaj rregulloreje);

1.4. kryen hulumtime pa pélqimin e Drejtorisé (neni 21, paragrafi 4 i késaj rregulloreje);
1.5. nuk vepron né pajtim me planin e menaxhimit té Parkut t& Gérmisé (neni 12 i késaj
Rregulloreje)

2. Personi fizik dhe personi pérgjegjés i personit juridik do té gjobitet pér kundérvajtje
nga paragrafi 1 i kétij neni, me gjobé prej njéqind (100) deri né pesqind (500) €.

Neni 51.
Personi juridik do té gjobitet pér kundérvajtje, me gjobé prej pesédhjet (50) deri né
njéqind (100) €, nése:

1.1. démton dhe/ose shkatérron shenjén dhe/ose tabelén informuese (neni 42 i késaj
rregulloreje);

1.2. ndez zjarr jashté vendbanimit dhe /ose vendeve qé pér keté géllim jané té shénuara
dhe té caktuara (neni 41, paragrafi 1, nénparagrafi 1.4 i késaj rregulloreje);

1.3. incizon ose fotografon pér géllime komerciale pa lejen e Drejtorisé, pérkatésisht
organit té administratés ose organit kompetent t¢ Komunés (neni 39, paragrafi 1 i késaj
rregulloreje);

1.4. fluturon me mjete fluturuese pa lejen e drejtorisé pérkatésisht, organit té
administratés ose organit kompetent té Komunés (neni 15, paragrafi 2 i késaj
rregulloreje);

1.5. vendos pllakén informative, pano reklamuese ose té tjera, pa lejen e Drejtorisé (neni
42, paragrafi 2 ikésaj rregulloreje).

Neni 52.
Personi fizik do té gjobitet pér kundérvajtje me gjobé, prej tridhjeté (30) €, nése:

1.1. hyrja né Parkun e Gérmisé béhet pa bileté, kur ajo éshté e obliguar (neni 23,
paragrafi 2 i késaj rregulloreje).

1.2. hedh mbeturina jashté vendit qé éshté paraparé dhe shénuar pér até géllim (neni 7,
paragrafi 2 i késaj rregulloreje);

1.3. lahet jashté vendeve, té cilat i ka pércaktuar (neni 33 i késaj rregulloreje).

V. DISPOZITAT KALIMTARE DHE PERFUNDIMTARE

Neni 53.

1. Drejtori i Drejtorisé do t'i nxjerré vendimet e parapara me kété rregullore, né afat prej
60 ditésh nga dita e hyrjes né fuqi té késaj rregulloreje.

2. Drejtoria, né afat prej 90 ditésh nga dita e hyrjes né fuqi té késaj rregullore, do té
kryejé shenjézimet e parapara né territorin e Parkut t&é Gérmisé, sipas késaj rregulloreje.

Neni 54.
Kjo rregullore hyn né fugqi teté (8) dité pas publikimit té saj né tabelén e shpalljeve dhe
né ueb - fage té Komunés.

KUVENDI I KOMUNES SE PRISHTINES
01. nr. 110 - 230121, mé 03.10.2014

KRYESUESI I KUVENDIT
Halim Halimi, jur. i dipl.

